
GOUVÈNÈ CUOMO ANONSE OUVÈTI 85 LOKAL POU ASISTANS TAKS GRATIS  

 
Pwogram nan ap ede Nouyòkè ki kalifye yo ranpli deklarasyon taks yo epi 

reklame kredi enpòtan—gratis  
 

Kantite sesyon asitans taks gratis te ogmante pa plis pase 600 pousan depi 2014 
 
 
Gouvènè Andrew M. Cuomo jodia te anonse ouvèti 85 lokal èd pou ranpli deklarasyon 
taks gratis nan Eta New York. Nouvo lokal sa yo ap ajoute nan sit rezo kap elaji kap ede 
Nouyòkè ki kalifye yo depoze atan ak deklarasyon egzat gratis. Eta ap ofri 1,200 sesyon 
– yon ogmantasyon 600 pousan depi yo te lanse pwogram lan nan 2014– nan 85 lokal 
nan tout eta. Chak lokal ap gen anplwaye nan Depatman Taks Eta e espesyalis Finans 
task yo ap disponib pou ede Nouyòkè kalifye yo avèk deklarasyon elektwonik ranpli taks 
2015 yo. 
 
“Chak Nouyòkè kap travay di ta dwe anmezi pou benefisye de tout kredi taks yo ki 
aplike a yo menm, e lè yo ofri yo asistans gratis sa nou ka asire ke sa rive,” te deklare 
Gouvènè Cuomo. “Sa a se yon resous enpòtan pou moun yo itilize, e mwen fyè paske 
administrasyon nou an kontinye ap ogmante sipò nou pou kontribyab yo nan tout eta. 
Avèk delè 15 Avril pou ranpli deklarasyon taks la ki sèlman rete kèlke mwa, mwen 
ankouraje tout Nouyòkè ki kalifye yo pou pran avantaj de sèvis gratis sa a.” 
 
Yon total 85 lokal ap ouvè nan tout eta ane sa, jiska apati 80 ane pase. Konpoze pa 350 
volontè nan Depatman Taks NYS kap gide kontribyab yo nan lojisyèl preparasyon taks, 
lokal sa yo ap ofri 1,200 sesyon maten, aswè, ak wikenn, yon ogmantasyon 250 sesyon 
konpare a ane pase. Yo te ede plis pase 5,000 kontribyab nan lokal sa yo pandan 
sezon taks janvye jiska avril nan 2015. 
 
Sèvis asistans taks gratis sa disponib pou moun ak fanmi New York yo ki touche 
mwens pase $62,000 nan 2015. Yo rekòmande randevou, men anpil lokal aksepte ke 
ou vini sou yon baz premye rive, premye sèvi.  
 
Sit yo chwazi yo ofri anplwaye ki ka pale lang etranje yo tankou chinwa, panyòl oswa 
Ris. Wap jwenn lis lokal taks ak dat sesyon yo isit la: tax.ny.gov/fsa/ 
 
Pifò kontribyab New York kalifye pou ranpli deklarasyon taks pèsonèl yo elektwonikman 
gratis, men gen plis pase 70% ki touche anboche yon moun kap prepare taks pou ranpli 

deklarasyon yo, sa ki souvan koute plizyè santèn dola pou chak deklarasyon.  
 
Komisè Taks ak Finans Eta New York Jerry Boone, te deklare, “Lè nou pran avantaj 
nan sèvis gratis sa, plis kontribyab ka efektivman ranpli deklarasyon taks yo epi reklame 
ranbousman ke yo ka dwe yo.” 
 
Kontribyab yo ap dekouvri tou ke ranpli deklarasyon taks yo nan youn nan lokal sa yo 
ap ede yo resevwa tout kredi taks ke yo ka gen dwa, tankou Kredi Taks ou Touche 
oswa Kredi Depandan pou Swen Timoun. Vizite tax.ny.gov/eitc pou w jwenn plis 
enfòmasyon sou Kredi Taks Revni ki touche, sa ki ka vle di otan ke $8,000 nan benefis 
pou fanmi kap travay yo.  
 
Pou w jwenn èd pou ranpli taks elektwonikman toupre w, rele Depatman Taks ak 
Finans nan 518-457-5181 oswa vizite tax.ny.gov/fsa/. 
 
IRS ak AARP ofri tou yon anyè ki gen plis pase 800-lokal kote volontè sètifye yo ap ede 
kontribyab ki kalifye yo prepare taks yo elektwonikman. Sèvis gratis la disponib pou 
moun ak fanmi yo ki touche $54,000 oswa mwens. Wap jwenn yon lis lokal ki disponib 
isit la. 

